WAT IS ‘N RENTMEESTER?

Prediker: Dr Francois Kruger 
Psalm 24:1, Lukas 12:42; Lukas 16:1,2
Vandag: 1e tema oor rentmeesterskap 

Heel eerste:
· Rentmeesterskap is nie 'n fondsinsamelingeprojek nie – ook nie hierdie fokustydperk nie.

Rentmeesterskap is 'n totale lewenswyse.

Doel met fokustydperk: 
· om oor 4 weke hierdie lewenswyse te kweek by elke lidmaat 
· die Here gaan dit doen – deur die Heilige Gees;

Gebed om die Heilige Gees...

...hele tydperk moet gedra word deur gebed.

In kleingroepe – persoonlike gebed;

Ook nou....

...geleentheid vir drie lidmate om te bid,  

GEBED

· Die woord rentmeester is in grieks oikonómos:
Oikos = huis;

Nomos = wet, beginsel, iets waardeur dinge beheer word – hier: bestuurder.
Dus: bestuurder van 'n huishouding.

Kom ons kyk hoe is die woord oikonomos in die Bybel gebruik (belangrik dat u die hele idee van 'n rentmeester sal verstaan]:

Lukas 12: (net om die betekenis van die woord te verstaan – nie gedeelte in diepte behandel nie):
Lukas 12: 39  Maar dit moet julle weet: as die huiseienaar geweet het hoe laat die dief kom, sou hy hom nie in sy huis laat inbreek het nie. 40  Ook julle moet gereed wees, want die Seun van die mens kom op ‘n tyd wanneer julle Hom nie verwag nie.” 41 Toe vra Petrus: “Here, is hierdie gelykenis net vir ons bedoel of vir almal?” 42  En die Here antwoord: “Wie is eintlik die getroue en verstandige bestuurder vir wie die eienaar oor sy ander slawe sal aanstel om hulle op tyd hulle kos te gee? 43  Dit is die man vir wie sy eienaar, by sy tuiskoms, so aan die werk sal kry. Gelukkig is hy! 
Huiseienaar = gewoonlik 'n ryk man.

Stel vir hom 'n oikonomos (rentmeester) aan;

As hy weggaan moet die rentmeester die huishouding bestuur.

· Hy het bevoegdheid om besluite te neem oor die aanwending van die eienaar se geld;

· Hy het self die volmag om in 'n vergadering te verskyn namens sy eienaar...

· ...en namens die eienaar 'n standpunt in te neem;

· En dit word aanvaar dat so 'n standpunt net so goed is as wanneer die eienaar self daar sou wees.

Dus: die rentmeester bestuur iemand anders se besitting namens hom.

Paulus gee ook 'n voorbeeld daarvan in ...
Galasiërs 4:1 Hierby wil ek nog dít sê: Solank ‘n erfgenaam nog minderjarig is, verskil sy posisie nie werklik van dié van ‘n slaaf nie, al behoort die hele erfenis aan hom. 2  Tot die dag wat sy pa bepaal het, staan hy onder toesig van voogde en word sy besittings deur bestuurders beheer.
'n Rentmeester is iemand wat met iemand anders se geld en besittings werk.
Wat gebeur in die Bybel se tyd, is dat die eienaar weggaan...
...en alles aan die rentmeester oorlaat;

En natuurlik – as die eienaar terugkom moet alle in orde wees.

En die rentmeester weet nie altyd wanneer kom die eienaar terug nie (daardie tyd was daar nie selfone nie).
En dan – As die eienaar terug is – moet die rentmeester verslag lewer van hoe hy die eienaar se besittings bestuur het.

Die groot vraag is dan:

Is hierdie rentmeester 'n eerlike, betroubare, verantwoordelike bestuurder?
Die risiko is dat die rentmeester 'n selfsugtige persoon kan wees...

...en dat sy oogmerk is om homself te bevoordeel...

...bo die ander personeel.

Voorbeeld:

Lukas 16:1 Jesus het vir sy dissipels ook gesê: “’n Ryk man het ‘n bestuurder in diens gehad, en dié is by hom aangekla omdat hy sy geld verkwis het. 2  Hy ontbied hom toe en sê vir hom: ‘Wat is dit wat ek van jou hoor? Gee verslag van jou bestuur van sake, want jy kan nie langer bestuurder wees nie.
= Voorbeeld van onverantwoordelike rentmeester. 

Jou rentmeesterskap kom aan die lig...

...elkeen sal daaroor verantwoording moet doen.

Nou, ons is elkeen 'n rentmeester...

...ons werk ook met Iemand anders se besittings: 

...en ons moet besluite neem oor hoe dit aangewend moet word;

...en ook ons sal eendag verslag moet doen daaroor,

...en dan gaan dit blyk watse soort rentmeesters ons was.
Die Eienaar wie se besittings ons moet bestuur, vertrou ons...

...anders sou Hy ons nie met al sy goed gelos het nie.

Hy vertrou ons om namens Hom besluite te neem.

...en dis dan so goed asof Hyself die besluite neem.
Wie is hierdie eienaar – met wie sy goed ons werk?

Kom ons kyk:

· en hier is ons by die kern van die saak: Om te besef: 
· met Wie se geld en goed werk ons...?
· Rentmeesterskap loop skeef wanneer mens nie hierdie basiese waarheid besef nie.

In Gen 1:1 staan dat God die hemel en die aarde gemaak het...

Dit is sy handewerk...

...Hy is die Eienaar daarvan;

En Hy het nooit eienaarskap daarvan oorgedra aan enige iemand anders nie.
Ps 24: 1 Die aarde en alles wat daarop is, die wêreld en dié wat daar woon, alles behoort aan die Here,
 Dit word oor en oor in die Bybel gesê:

Deut 10:14  Die hemel, selfs die hoogste hemel, behoort aan die Here jou God, ook die aarde en alles daarop.
Lev 25:23 “Geen grond mag permanent verkoop word nie, want die land behoort aan My. Julle is slegs vreemdelinge en bywoners by My.”
Haggai 2:8 “Aan My behoort al die silwer, aan My al die goud,” sê die Here die Almagtige.
Psalm 50:9  Ek wil geen jong bul uit jou stal hê of bokke uit jou krale nie, 10  want al die diere in die bos is Myne, die wild op duisende berge. 11  Ek ken al die voëls van die berge; al wat roer op die veld, is Myne. 12  Ek sou jou nie vra as Ek honger sou kry nie, want die aarde en alles wat daarop is, behoort aan My.
Nie net die natuur nie - maar ook die besittings van elke mens:

[nadat die volk mildelik (oorvloediglik) geld, goud en silwer gegee het]

Dawid sê 

1 Kron 29:12  Van U kom rykdom en eer. U heers oor alles. Mag en krag word deur U geskenk, en dit berus by U om enigiemand groot en sterk te maak. 13  En nou loof ons U, ons God, ons prys u glansryke Naam, 14  want wie is ek en wie is my volk dat ons die vermoë sou hê om sulke gawes te bring? Alles kom tog van U af en ons gee aan U wat ons van U gekry het.
Een van die grootste denkskuiwe....! (indien dit nie deel van jou werklikheid is nie)
Om anders te begin dink oor geld en besittings.

...en van die grootste denkfoute wat ons almal maak:

...is om te dink dis ons s’n;

Dis nie ons s’n nie – dit behoort aan die Here;
My huis, my kar, my meubels, my geld in die bank – alles behoort aan die Here.

Hy het my slegs aangestel as rentmeester...

...om dit namens Hom te bestuur. 

Glo jy it?

Aanvaar jy dit?

Uitdaging: om te besef: dit is een van die grootste werklikhede in my lewe!

As jy tot hiertoe gedink het jou geld en besittings behoort aan jou...
...het jy 'n leuen geleef!

Die manier waarop jy jou goed bestuur het te doen met eie voordeel.

Het jy gedink alles behoort aan jou?

Wat nou moet gebeur is dat jy  - in jou gedagtes – dit alles moet oordra aan die Here – wat die eintlike eienaar.

Wat moet gebeur is dat jy bereid moet wees om 'n oordragvorm te teken...
...waarin jy jou besitreg oor al jou goed afteken...
...en dit oordra aan die Here.

En dan...?

... besit ons niks!

Laat dit jou arm voel?

Dalk!

Maar tog gee God aan ons iets om te besit:

Lukas 6:20: “Geseënd is julle wat arm is, want aan julle behoort die koninkryk van God.
Daarin lê ons rykdom!

Maar! ...die Here vertrou die skatte van sy Koninkryk toe aan slegs diegene wat betroubaar is – slegs aan eerlike rentmeesters. 
As jy in die bestuur van God se geld en besittings nie eerlik is nie...

...sal jy nie die skatte van die Koninkryk van God ontvang nie.

God sê dit in Lukas 16:10  “Wie in die kleinste dinge betroubaar is, is ook in die groot dinge betroubaar; en wie in die kleinste dinge oneerlik is, is ook in groot dinge oneerlik. 11  As julle dan nie betroubaar is in die hantering van die oneerlike mammon nie, wie sal die ware rykdom aan julle toevertrou? 12  As julle met ‘n ander man se goed nie betroubaar is nie, wie sal dan iets aan julle gee om as julle eie te besit?
Wat bly oor?

Aanvaar rentmeesterskap oor God se goed – wat Hy aan jou toevertrou het.

En weet:

Hoe jy God se goed bestuur....

...daaroor sal jy verantwoording moet doen.

Hoe jy God se goed bestuur....

...gaan bepaal of God ewige inge aan jou gaan toevertrou.

Hoe jy God se goed bestuur....

... gaan wys of jy integriteit het.

Hoe jy God se goed bestuur....

...gaan wys of jy geestelike volwasse is.

Dit word 'n lewenstyl. 

Definisie van rentmeesterskap:

Rentmeesterskap is niks minder nie as 'n totale lewenstyl, van algehele verantwoordelikheid en verantwoordbaarheid voor God. Rentmeesterskap is wat ons doen nadat ons vir die Here gesê het “Ek glo...”  ...nadat ons ons vertroue, lojaliteit en liefde vir die Here gegee het. ...nadat ons besef het dat alles wat ons is en het kom van God af.

